
Consëi nü 2011 - 2013

Ai 12 de Merz tratan la Reuniun generale él gnü aprové les lites dl nü comité dl Uniun Sport
Amatariala da La Val. Le nü comité ará le compit da aministré la uniun por i proscimi trëi agn.
Deplü mëmbri dl comité vedl ne s’á nia plü metü a disposiziun. Danter chisc él Rinaldo Ploner
che é stè por bëgn 33 agn tl consëi d’aministraziun y Sara Schuen ch’à laurè para tl consëi
tratan i ultimi 15 agn. 

  

      

  

Sciöche presidënt dla Uniun él gnü confermè cun la gran maioranza dles usc Alex Alton. I atri
mëmbri dl comité d’aministraziun é Klaus Rubatscher (vizepresidënt), Freddy Sottara
(responsabl dla plata internet), Thomas Deiaco y Rubatscher Florian (responsabl zona dl sport),
Sepl Comploi (responsabl contabilité), Monica Ploner (responsabla cursc), Michael Frenes
(responsabl jüch dl palè), Fabian Sottara (responsabl viola camp y palestra), Florian
Rubatscher (aiutant dla zona sport) y Marco Castlunger (cassier y scrivan). Inće le caposeziun
dla lüsa Helmuth Deiaco fej indô pert dl comité nü. Al comité vedl, dantadüt ai aministradus ch’á
laurè para por tröc agn alalungia, ti val n bel giulan por le laur fat y al comité nü i mius augüri
por süa ativité.

